
ხარაგაულის მუნიციპალიტეტის მერიის ეკონომიკისა და ქონების მართვის 

სამსახურის მიერ 2025 წლის 1 ოქტომბრიდან  2026 წლის 1 ოქტომბრამდე გაწეული 

საქმიანობის შესახებ ანგარიში 

 

მოგახსენებთ, რომ ხარაგაულის მუნიციპალიტეტის მერიის ეკონომიკისა და 

ქონების მართვის სამსახური, თავის საქმიანობას წარმართავს მოქმედი 

კანონმდებლობის, მერიისა და სამსახურის დებულებების მოთხოვნათა 

შესაბამისად, საჯაროობის, სახელმწიფო და ადგილობრივი ინტერესების 

ერთიანობის, საზოგადოებრივი აზრის გათვალისწინებით, მოქალაქეთა 

მონაწილეობის პრინციპების დაცვით, სამსახურში სხვადასხვა პოზიციებზე 

დასაქმებულია 7 საჯარო მოსამსახურე. 

საანგარიშო პერიოდში,  ელექტრონული პროგრამის მეშვეობით, 

ეკონომიკისა და ქონების მართვის სამსახურში, განსახილველად და შესაბამისი 

რეაგირების მოხდენის მიზნით,  შემოსული  არის 205 ერთეული წერილი 

სხვადასხვა უწყებებიდან და ფიზიკური პირებიდან. ყველა მათგანი შესწავლილი 

და პასუხგაცემულია სამსახურის მიერ. მომზადდა მერის სამართლებრივი აქტების 

(ბრძანების) 58 ერთეული პროექტი, 509 ერთეული სხვადასხვა უწყებებში 

გასაგზავნი წერილის  პროექტები. ასევე  მერიის სტრუქტურული ერთეულებიდან  

შემოსულია 24 ერთეული შიდა წერილი, ხოლო სამსახურის მხრიდან  გაგზავნილია 

65 ერთეული.  

სახელმწიფო ქონების ეროვნული სააგენტოს თანხმობით, მუნიციპალიტეტის 

საკუთრებაში დარეგისტრირდა 36.01.31.495  საკადასტრო კოდით დაბა 

ხარაგაულში, სოლომონ მეფის ქუჩა N12-ის მიმდებარე, 860 კვ.მ არასასოფლო-

სამეურნეო დანიშნულების მიწის ნაკვეთი, რომელზეც მოეწყო სკვერი,  36.01.33.643 

საკადასტრო კოდით დაბა ხარაგაულში, სოლომონ მეფის ქუჩა N 59-ის  მიმდებარედ, 

21 კვ.მ არასასოფლო-სამეურნეო დანიშნულების მიწის ნაკვეთი, შემდგომში 

სარგებლობის უფლებით (იჯარა) განკარგვის მიზნით . 



      საანგარიშო პერიოდში,  საჯარო რეესტრის ეროვნულ სააგენტოში 

მუნიციპალიტეტის საკუთრებაში დარეგისტრირდა 2 ერთეული სასოფლო-

სამეურნეო დანიშნულების მიწის ნაკვეთი, რომელთა საერთო ფართობი შეადგენს 

1308 კვ.მ-ს, აქედან სოფელ ზედუბანში  36.16.32.621 საკადასტრო კოდით 

რეგისტრირებულ 25 კვ.მ მიწის ნაკვეთზე მოეწყო წყლის სათავე-ნაგებობა, ხოლო 

სოფელ წიფაში 36.19.34.116   საკადასტრო კოდით მიწის ნაკვეთი დარეგისტრირდა 

მოსახლეობის თხოვნის საფუძველზე, შემდგომში მასზედ სპორტული მოედნის 

მოწყობის მიზნით.   

 ხარაგაულის მუნიციპალიტეტის საკუთარი უფლებამოსილების 

განხორციელების მიზნით, მერიის  მოთხოვნის საფუძველზე,  სახელმწიფო ქონების 

ეროვნული სააგენტოს მიერ განხორციელდა დაბა ხარაგაულში, სოლომონ მეფის 

ქუჩა N44-ში მდებარე 36.01.33.249 საკადასტრო კოდით  რეგისტრირებული 7889 კვ.მ 

არასასოფლო-სამეურნეო დანიშნულების მიწის ნაკვეთის და მასზედ 

განთავსებული შენობა-ნაგებობების გამოსყიდვა კერძო მესაკუთრიდან  და  

ხარაგაულის მუნიციპალიტეტს  საკუთრებაში   გადმოცემა, რომელზეც აშენდება და 

მოეწყობა სპორტული კომპლექსი მულტიფუნქციური სივრცეებით, ცურვის, 

სინქრონული ცურვისა და წყალბურთისთვის განკუთვნილი აუზები, ასევე მოხდა 

აღნიშნული უძრავი ქონების მოსაზღვრედ მდებარე ორი უძრავი ქონების 

საპრივატიზებო ღირებულების დადგენა, რომლის გამოსყიდვასაც გეგმავს 

მუნიციპალიტეტი. 

განხორციელდა დაბა ხარაგაულში მდებარე 36.01.31.020 და 36.01.31.173 

საკადასტრო კოდებით რეგისტრირებული სტადიონის და ძველი სპორტდარბაზის 

ფართის  გაერთიანება, ვინაიდან დაგეგმილი არის მისი რეაბილიტაცია, 

საერთაშორისო სტანდარტების შესაბამისად. 

 განხორციელდა დასრულებული ინფრასტრუქტურული პროექტებით 

გათვალისწინებული უძრავი ქონების რეგისტრაცია საჯარო რეესტრში. საანგარიშო 

პერიოდში მუნიციპალიტეტის საკუთრებაში დარეგისტრირდა  25  ერთეული შიდა 

საუბნო გზა. 



მიმდინარეობს საქმისწარმოება სახელმწიფო ქონების ეროვნულ სააგენტოსთან 

სოფელ ხუნევში მდებარე საბავშვო ბაღის   მიწის, ხარაგაულის მუნიციპალიტეტის 

საკუთრებაში რეგისტრაციის მიზნით. ბაღი განთავსებულია სახელმწიფო 

საკუთრებაში არსებულ 653 კვ.მ არასასოფლო-სამეურნეო დანიშნულების მიწის 

ფართზე, რომელიც სარგებლობის უფლებით გადაცემული ჰქონდა ხუნევის საჯარო 

სკოლას.  სანაცვლოდ სახელმწიფოს საკუთრებაში გადაეცა ხუნევის საჯარო 

სკოლისათვის, ხარაგაულის მუნიციპალიტეტის საკუთრებაში 36.08.34.129 

საკადასტრო კოდით რეგისტრირებული ყოფილი საბავშვო ბაღის მიწა, მასზედ 

მოწყობილი  ხელოვნურსაფარიანი სპორტული და კალათბურთის მოედნით. 

სახელმწიფო ქონების ეროვნულ სააგენტოს მომართვის საფუძველზე 

განხორციელდა ასევე დაბა ხარაგაულში მდებარე 10 161 კვ.მ. არასასოფლო-

სამეურნეო დანიშნულების მიწის ნაკვეთიდან (საკადასტრო კოდი: N36.01.31.397) 8 

კვ.მ ფართის გამიჯვნა და  სახელმწიფო საკუთრებაში გადაცემა (ს/კ: 36.01.31.2005). 

სახელმწიფო ქონების ეროვნული სააგენტოს წინაშე დაყენებულია საკითხები 

რომლებზეც მიმდინარეობს საქმის წარმოება:  სოფელ ნებოძირში 24 კვ.მ, სოფელ 

ღარიხევში 247 კვ.მ და 1530 კვ.მ,  სოფელ მარელისში 304 კვ.მ, სოფელ ბორში 100 კვ.მ 

არასასოფლო-სამეურნეო დანიშნულების მიწის ნაკვეთების რეგისტრაციაზე 

თანხმობის მისაღებად. სოფლებში: ნებოძირსა და ღარიხევში მათი    გამოყენება 

განსაზღვრულია სოფლის განვითარების პროექტის ფარგლებში, მოსახლეობის 

მიერ შერჩეული პროექტებიდან  წისქვილების და სკვერის მოსაწყობად,  ხოლო 

სოფელ მარელისში და ბორში მდებარე არასასოფლო-სამეურნეო დანიშნულების 

მიწის ნაკვეთები შერჩეულია შემდგომი პრივატიზაციის მიზნით. ასევე წარმოება 

დაწყებული იყო სოფელ ხევში მდებარე 164 კვ.მ და 17 კვ.მ  არასასოფლო სამეურნეო 

დანიშნულების მიწის ნაკვეთების რეგისტრაციაზე, შემდგომში სარგებლობის 

უფლებით გაცემის  მიზნით, თუმცა საქართველოს საავტომობილო გზების 

დეპარტამენტი არ დაეთანხმა რეგისტრაციის საკითხს, რის გამოც შეწყდა წარმოება.    

მიმდინარე სისტემური რეგისტრაციის ფარგლებში  ადგილი ჰქონდა 

მუნიციპალიტეტის საკუთრებაში რეგისტრირებულ უძრავ ქონებებთან ზედდებას, 



რომლებზეც შესაბამის ადმინისტრაციულ ერთეულებში მერის  

წარმომადგენლებთან და მუნიციპალიტეტის მერიის მიერ საკადასტრო აზომვითი 

ნახაზების შედგენის მიზნით განსაზღვრული პირის ჩართულობით მოხდა 

საკითხების შესწავლა, მიღებული იქნა შესაბამისი ზომები და საჯარო რეესტრის 

ეროვნულ სააგენტოში შეწყდა ფიზიკური პირების მიერ  არასწორად დაწყებული 

მიმდინარე რეგისტრაციის პროცედურები.   

მოძიებული იქნა ინფორმაცია ხარაგაულის მუნიციპალიტეტის საკუთრებაში 

რეგისტრირებულ იმ  სასოფლო-სამეურნეო დანიშნულების მიწის ნაკვეთებზე, 

რომლებიც საჭიროებენ მიწის დანიშნულების მიზნობრივ ცვლილებას, მასზედ 

სხვადასხვა პერიოდში განხორციელებული ინფრასტრუქტურული პროექტის გამო 

და დაიწყო შესაბამისი ადმინისტრაციული წარმოება, ამჯერად 17 უძრავ ქონებაზე.  

მუნიციპალიტეტის საკუთრებაში არსებული უძრავი ქონების სარგებლობის 

უფლებით გადაცემის მიზნით გაფორმდა უასასყიდლო უზუფრუქტის 5  

ხელშეკრულება, რომლებიც რეგისტრირებული იქნა საჯარო რეესტრის ეროვნულ 

სააგენტოში.   ასევე გაფორმდა ინვენტარისა და საოფისე ტექნიკის   თხოვების 

შესახებ  ერთი ხელშეკრულება.  მომზადდა ხარაგაულის მუნიციპალიტეტის 

მერიისთვის 2 ავტომობილის სარგებლობაში გადმოცემის შესახებ შესაბამისი 

მასალები, ასევე  მუნიციპალიტეტის საკუთრებაში არსებული ერთი ავტომობილის 

მუნიციპალიტეტის მიერ დაფუძნებულ არასამეწარმეო (არაკომერციული) 

იურიდიული პირისთვის სარგებლობაში გადაცემის შესახებ საჭირო 

დოკუმენტაცია.  

2025 წლის 1 ოქტომბრიდან 2026 წლის 1 ოქტომბრამდე პერიოდში 

გაფორმებული იქნა უძრავი ქონების სარგებლობის ( იჯარა) შესახებ   2     

ხელშეკრულება.  ამავე პერიოდში, ხარაგაულის მუნიციპალიტეტის ადგილობრივ 

ბიუჯეტში, მუნიციპალური ქონების სარგებლობის უფლებით  (იჯარა) გაცემის  

შედეგად შემოსული თანხა შეადგენს 98 760,73 (ოთხმოცდათვრამეტი ათას შვიდას 

სამოც ლარს და სამოცდაცამეტ თეთრს)  ლარს. ხელშეკრულებით 

გათვალისწინებულ ვადაში იჯარის ქირის  გადაუხდელობის შემთხვევაში 



მოიჯარეებს ეგზავნებოდათ წერილები გადაუხდელი ქირის გადახდის მიზნით და 

ეკისრებოდათ ვადაგადაცილებულ დღეებზე შესაბამისი პირგასამხეხლო, 

ადგილობრივ ბიუჯეტში პირგასამტეხლოს სახით შემოსულია 1 138.06 (ერთი ათას 

ას ოცდათვრამეტი ლარი და ექვსი თეთრი) ლარი. დღეის მდგომარეობით მოქმები 

არის 10 ერთეული სარგებლობის უფლების (იჯარა) ხელშეკრულება. 

საანგარიშო პერიოდში სსიპ სახელმწიფო ქონების ეროვნული სააგენტოს 

მიერ ხარაგაულის მუნიციპალიტეტის მერიას საკუთრებაში გადმოეცა 

ექსპლოატირებული 15 ერთეული  კომპიუტერის სისტემური ბლოკი (პროცესორი) 

და 19 ერთეული  კომპიუტერის მონიტორი, რომელთა განაწილებაც, შესაბამისი 

დოკუმენტების მომზადების საფუძველზე, მოხდა მერიის ეკონომიკისა და ქონების 

მართვის სამსახურის მიერ. ასევე საანგარიშო პერიოდში, ხარაგაულის 

მუნიციპალიტეტის მიერ დაფუძნებულ 4 არასამეწარმეო (არაკომერციული) 

იურიდიული პირს, გადაეცა უსასყიდლოდ, საკუთრებაში და ზოგ შემთხვევაში 

სარგებლობის უფლებით, ხარაგაულის მუნიციპალიტეტის მერიის საკუთრებაში  

არსებული, 12 ერთეული მოძრავი ქონება. 

საქართველოს საავტომობილო გზების დეპარტამენტის მიერ ხარაგაულის 

მუნიციპალიტეტის მერიისათვის უსასყიდლოდ გადმოცემული იქნა სოფელ ხევში 

განთავსებული 7913.23 მ3  ასფალტო/ბეტონის ანაფრეზი - ღირებულებით 188 213.17 

ლარი და სოფელ ხუნევში განთავსებული 717.35 მ3 მოცულობის ასფალტო/ბეტონის 

ანაფრეზი - ღირებულებით 31 176.03  ლარი, აღნიშნული ქონების შენახვა  

დაევალათ შესაბამის  ადმინისტრაციულ ერთეულებში მერის წარმომადგენელებს 

და მერის წარმომადგენლის ასისტენტებს, ხოლო განაწილების შემთხვევაში,  

გაცემული ანაფრეზის მოცულობის აღრიცხვა სათანადო დოკუმენტის გაფორმებით 

და წერილობითი ინფორმაციის  წარმოდგენა მუნიციპალიტეტის მერთან. 

მუნიციპალიტეტის საკუთრებაში არსებულ 8 ერთეული  უძრავ-მოძრავი 

ქონების  პრივატიზების და სარგებლობის უფლების გაცემის მიზნით  მომზადდა 

საექსპერტო  დასკვნები, რომლის საფუძველზეც  მუნიციპალიტეტის საკრებულოს 

მიერ დამტკიცებულ საპრივატიზებო ობიექტთა ნუსხასა და გეგმაში შეტანილი იქნა 



შესაბამისი ცვლილებები და უახლოეს დღეებში ყველა  მათგანზე   გამოცხადდება 

ელექტრონული აუქციონი.  ასევე  მომზადდა ხარაგაულის მუნიციპალიტეტში 

სახელმწიფო და ხარაგაულის მუნიციპალიტეტის საკუთრებაში არსებული 

არასასოფლო-სამეურნეო დანიშნულების მიწის ნორმატიული ფასის დადგენის 

შესახებ საკრებულოს დადგენილების პროექტი.   

სამსახური მუნიციპალიტეტის მერიაში, იმერეთში სახელმწიფო 

რწმუნებულის ადმინისტრაციიდან შემოსული წერილების საფუძველზე, რომელიც 

ეხებოდა მუნიციპალიტეტის ტერიტორიაზე სახელმწიფო საკუთრებაში 

რეგისტრირებული თუ დასარეგისტრირებელი უძრავი ქონების განკარგვას 

,,ქონების მართვის ეროვნული სააგენტო“-ს მიერ, მერის წარმომადგენლების 

დახმარებით ახდენდა მოკვლევას და შესწავლას ქონების განკარგვის 

მიზანშეწონილობის შესახებ და წერილობით ინფორმაციას აწვდიდა  იმერეთის 

სამხარეო ადმინისტრაციას.  

,,კანონიერი მოსარგებლეებისათვის გადასაცემი არაპრივატიზებული 

საცხოვრებელი და არასაცხოვრებელი (იზოლირებული და არაიზოლირებული) 

ფართობის ადგილობრივი თვითმმართველობის აღმასრულებელი ორგანოების 

მიერ კანონიერი მოსარგებლეებისათვის უსასყიდლოდ საკუთრებაში გადაცემის 

წესის დამტკიცების შესახებ’’ საქართველოს მთავრობის 2014 წლის 20 თებერვლის 

N189 დადგენილების საფუძველზე შესწავლილი იქნა საცხოვრებელი ფართების 

მოსარგებლეების მიერ წარმოგდენილი 3 განაცხადი და სამივე მათგანზე გაიცა 

საკუთრების უფლების მოწმობა. 

სამსახურს  კომუნიკაცია ქონდა გარემოს დაცვისა და სოფლის მეურნეობის 

სამინისტროსთან, ხარაგაულის მუნიციპალიტეტის ტერიტორიაზე,  მომრავლებულ 

გარეულ ცხოველთა რეგულაციის თაობაზე. აღნიშნულ საკითხზე გამოცემული იყო 

მინისტრის ბრძანება, რომლითაც გასაზღვრული იყო ცხოველთა იმ სახეობის 

ჩამონათვალი, რომელთა ამოღებაც შესაძლებელი იყო სამინისტროსთან წინასწარი 

შეთანხმების გარეშე. აღნიშნული ბრძანების საფუძველზე, გარეულ ცხოველთა 

გარემოდან ამოღების მიზნით შეიქმნა ფიზიკურ პირთა (45 მონადირე) ჯგუფი და 



გაფორმდა მათთან ხელშეკრულება, რომლის ფარგლებშიც საანგარიშო პერიოდში  

4-ჯერ დაიგეგმა შესაბამისი ღონისძიება, თუმცა მხოლოდ  1 ინდივიდი მგლის 

ამოღება მოხდა გარემოდან.  

 სამსახურის ინიციატივით საანგარიშო პერიოდში ერთჯერ გაიმართა 

დასუფთავების აქცია, რომელშიც ჩაერთნენ  მერიის საჯარო მოსამსახურეები და 

ა(ა)იპ ,,დასუფთავებისა და კეთილმოწყობის გაერთიანების“ თანამშრომლები. 

მუნიციპალიტეტში დასუფთავების მოსაკრებელთან დაკავშირებით 

დასუფთავებისა და კეთილმოწყობის გაერთიანების სამსახურთან შეთანხმებით 

ვახდენთ იმ იურიდიული პირების მოკვლევას, რომლებიც მუნიციპალიტეტის 

ტერიტორიაზე წარმოქმნიან ნარჩენს, მიეწოდებათ დასუფთავების სერვისი და მათ 

მიერ წარმოქმნილი ნარჩენების მოსაკრებლის გადახდასთან დაკავირებით 

ვუფორმებთ დასუფთავების ხელშეკრულებებს, საანგარიშო პერიოდში 

გაფორმებული იქნა 69 ერთეული ხელშეკრულება და რიგი იურიდიული პირების 

მოთხოვნის საფუძველზე  21 ერთეული მიღება-ჩაბარების აქტი. დასუფთავების 

მოსაკრებლის გადამხდელებს წარმოადგენენ მუნიციპალიტეტის ტერიტორიაზე 

მოქმედი იურიდიული პირები და ინდივიდუალური მეწარმეები. გადახდების 

ეფექტიანი კონტროლის, პროცესების გამჭვირვალობისა და ადმინისტრირების 

ხარისხის გაუმჯობესების მიზნით  მიმდინარე წელს შეიქმნა სპეციალური 

ელექტრონული პროგრამა Localpay.ge. პროგრამაში სრულად არის ინტეგრირებული 

მოქმედი ინდივიდუალური მეწარმეებისა და იურიდიული პირების მონაცემთა 

ბაზა, სადაც მოსაკრებლის დაანგარიშება ხორციელდება ხარაგაულის 

მუნიციპალიტეტის საკრებულოს 2015 წლის შესაბამისი დადგენილებით 

განსაზღვრული ტარიფების გათვალისწინებით, რაც მნიშვნელოვნად ამარტივებს 

აღნიშნული მიმართულებით ყოველდღიურ მუშაობას. 

ამჟამად, Localpay.ge-ს ბაზაში შეყვანილია 144 აბონენტი, რომელთაც 

გაფორმებული აქვთ ხელშეკრულება. მათგან 53 აბონენტის იურიდიული სტატუსია 

- იურიდიული პირი, ხოლო 91 წარმოადგენს ინდივიდუალურ მეწარმეს. 

პარალელურად, მიმდინარეობს გარკვეული ხელშეკრულებების განახლებისა და 



მოწესრიგების პროცესი, რის შემდეგაც აღნიშნული აბონენტებიც ეტაპობრივად 

დაემატებიან ბაზას. დასუფთავების დავალიანების გადახდის მიზნით გაგზავნილი 

არის 56 გაფრთხილება, რომლის საფუძველზეც მეწარმეებმა დაიწყეს დაგროვილი 

დავალიანების დაფარვა, გარდა 3 მათქანისა, რომელთა საქმეც გადაეგზავნა მერიის 

ადმინისტრაციული სამსახურის იურიდიულ განყოფილებას, შესაბამისი 

სამართლებრივი რეაგირების მოხდენის მიზნით.  

ადმინისტრირების ხარისხის შემდგომი ამაღლებისა და გადამხდელთათვის 

პროცესების გამარტივების მიზნით, სამსახურის მიმართვის საფუძველზე ამჟამად 

მიმდინარეობს სს „გაერთიანებული კლირინგ ცენტრისგან“ UCC მომსახურების 

შესყიდვის პროცესი. აღნიშნული ავტომატიზაცია უზრუნველყოფს გადახდის 

პროცესის გამარტივებასა და აღრიცხვიანობის სრულ ავტომატიზაციას, რაც 

გულისხმობს იმას, რომ აბონენტის მიერ თანხის გადახდისთანავე ტრანზაქცია 

სისტემაში აისახება ავტომატურად.  გარდა ამისა, აბონენტთა  ინფორმირების 

მიზნით, შპს „მაგთიკომთან“ გაფორმებულ მოქმედ ხელშეკრულებაში იგეგმება 

შესაბამისი ცვლილების შეტანა SMS სერვისის დანერგვის კუთხით. აღნიშნული 

ფუნქციონალი უზრუნველყოფს აბონენტებისთვის მოკლე ტექსტური 

შეტყობინებების გაგზავნას არსებული დავალიანების, მისი ოდენობისა და იმ 

აბონენტის ნომრის/საბანკო რეკვიზიტების შესახებ, რომელზეც უნდა 

განხორციელდეს გადახდა. 

2025 წლის 1 ოქტომბრიდან 2026 წლის 1 ოქტომბრამდე პერიოდში  

განხორციელებული გადახდების ჯამურმა რაოდენობამ შეადგინა 82 770 ლარი.  

საანგარიშო პერიოდში, სსიპ საქართველოს ინოვაციების და ტექნოლოგიების 

სააგენტოს მიერ, ფიზიკური ღონისძიებების სერიის - “მოგზაურობა ინოვაციების 

და ტექნოლოგიების სამყაროში”, პროგრამის ფარგლებში, ადგილობრივ 

მოსახლეობაში, ინოვაციების და ტექნოლოგიების შესახებ, ცნობადობის 

ამაღლებისა და მნიშვნელოვანი პროექტების შესახებ, ინფორმაციის გავრცელების 

მიზნით, ხარაგაულში ტრენინგების ჩატარების ხელშეწყობა და საორგანიზაციო 



საკითხების მოგვარება განხორციელდა, ხარაგაულის  მერიის ეკონომიკისა და 

ქონების მართვის სამსახურის მიერ. 

ასევე საანგარიშო პერიოდში,  კავკასიის რეგიონული გარემოსდაცვითი 

ცენტრის მომართვის საფუძველზე, ეკონომიკისა და ქონების მართვის სამსახურმა, 

იმუშავა სამუშაო ჯგუფთან ერთად, EU4Environment  პროგრამისა და  

ეკოტურიზმის განვითარების გეგმების შემუშავების, პროექტის ფარგლებში, 

ხარაგაულის მუნიციპალიტეტის ყველა ადმინისტრაციულ ერთეულში, მერის 

წარმომადგენლებთან და მათ სპეციალისტებთან ერთად. თითოეულ 

ადმინისტრაციულ ერთეულში ეკოტურიზმის განვითარების პერსპექტივასთან 

დაკავშირებით და სამსახურმა უზრუნველყო აღნიშნულ საკითხზე შესაბამისი  

ინფორმაციის შეგროვება და მიწოდება, კავკასიის რეგიონული გარემოსდაცვითი 

ცენტრისთვის. 

ხარაგაულის  მერიის ეკონომიკისა და ქონების მართვის სამსახურმა 

უზრუნველყო და ორგანიზება გაუწია, 2025 წელს, სსიპ საქართველოს ინოვაციების 

და ტექნოლოგიების სააგენტოს მიერ, „პრე-აქსელერაციის “ პროგრამის ფარგლებში, 

რეგიონებში ინოვაციური მეწარმეობის განვითარებისა სტარტაპ  ეკოსისტემის 

გაძლიერების შესახებ, ხარაგაულში ტრენინგების ჩატარებას, რომელშიც ასევე 

მონაწილეობას იღებდნენ როგორც ზრდასრულები ასევე  სხვადასხვა  საჯარო 

სკოლის მოსწავლეები. 

სამსახურის თანამშრომლები ასევე ჩართული არიან სხვადასხვა კომისიების 

მუშაობაში, კერძოდ: მუნიციპალიტეტში ინვენტარიზაციის ჩატარების მიზნით 

შექმნილ კომისიას ხელმძღვანელობს სამსახურის ხელმძღვანელი, ხოლო კომისიის 

თავმჯდომარის მოადგილე არის სამსახურის ქონების აღრიცხვისა და მართვის 

განყოფილების ხელმძღვანელი, კომისიის მიერ  ამ დროისთვის აღწერილია  

მუნიციპალიტეტის 20 ადმინისტრაციულ ერთეულში შემავალ სოფლებში 

არსებული უძრავ-მოძრავი ქონება, საკრებულოს მოძრავი ქონება, მერიის   

გარკვეული მოძრავი ქონება   და  ამ დროისთვის  მიმდინარეობს მერიის იმ 

გარკვეული მოძრავი ქონების შესახებ ინფორმაციის და დოკუმენტაციის  მოძიება-



აღწერა, რომლებიც საჭიროებენ იდენტიფიცირებას. მოხდა  ასობით აღრიცხული 

ქონების შესაბამის პროგრამაში ატვირთვა, რომელიც შეყვანილი არ იყო 

საქართველოს თვითმმართველობების ფინანსისტთა ასოციაციის მიერ შექმნილ 

ქონების მართვის ელექტრონულ პროგრამაში (eproperty.ge) და ნივთებზე 

შესაბამისი შტრიხკოდების დატანა,   ხოლო კომისიის დასკვნა  წარმოდგენილი 

იქნება უახლოეს პერიოდში.  მიმდინარე წლის 24 მარტამდე ხარაგაულის 

მუნიციპალიტეტის ტერიტორიაზე მაღალმთიან დასახლებაში მუდმივად 

მცხოვრები პირის სტატუსის მინიჭების, შეწყვეტის, შეჩერებისა და აღდგენის 

შესახებ მუდმივმოქმედი საბჭოს  ხელმძღვანელობდა სამსახურის ხელმძღვანელი,  

სადაც ხორციელდებოდა სტატუსის მაძიებლის მიერ შემოტანილი განცხადებების 

შესწავლა და შესაბამისი რეკომენდაციების გაცემა, იხილებოდა და შესაბამისი 

რეაგირება ეძლეოდა  ხარაგაულის მუნიციპალიტეტის მაღალმთიან დასახლებაში 

მუდმივად მცხოვრები პირების ფაქტობრივად ცხოვრების მიზნით შექმნილი 

მუდმივმოქმედი სამუშაო ჯგუფის მიერ წარმოდგენილ ოქმებს და დასკვნებს, ასევე 

ჩართული ვართ ხარაგაულის მუნიციპალიტეტის ტერიტორიაზე უსახლკარო 

პირების რეგისტრაციისა და მათი დროებით თავშესაფრით უზრუნველყოფის 

მიზნით შექმნილ სამუშაო ჯგუფის მუშაობაში. 

სამსახური აქტიურად ვთანამშრომლობთ საკრებულოს ეკონომიკის, ქონების 

მართვისა და ინფრასტრუქტურის საკითხების კომისიასთან. 

 

 

 


